
rudram (praise of Lord Shiva) namakam and chamakam

ಶ್ರೀರುದ್ರಪ್ರಶ್ನಃ ಲಘುನ್ಯಾಸಃ ನಮಕಂ ಚಮಕಂ ಸಹಿತಂ

..ಲಘುನ್ಯಾಸಃ ..
ಓಂ ಅಥಾತ್ಮಾನꣳ ಶಿವಾತ್ಮಾನಗ್ ಶ್ರೀರುದ್ರರೂಪಂ ಧ್ಯಾಯೇತ್ ..

ಶುದ್ಧಸ್ಫಟಿಕಸಂಕಾಶಂ ತ್ರಿನೇತ್ರಂ ಪಂಚವಕ್ತ್ರಕಂ . ಗಂಗಾಧರಂ ದಶಭುಜಂ
ಸರ್ವಾಭರಣಭೂಷಿತಂ ..ನೀಲಗ್ರೀವಂ ಶಶಾಂಕಾಂಕಂ ನಾಗಯಜ್ಞೋಪವೀತಿನಂ .

ವ್ಯಾಘ್ರಚರ್ಮೋತ್ತರೀಯಂಚವರೇಣ್ಯಮಭಯಪ್ರದಂ ..ಕಮಂಡಲ್ವಕ್ಷಸೂತ್ರಾಣಾಂ
ಧಾರಿಣಂ ಶೂಲಪಾಣಿನಂ .ಜ್ವಲಂತಂ ಪಿಂಗಲಜಟಾಶಿಖಾಮುದ್ಯೋತಧಾರಿಣಂ ..

ವೃಷಸ್ಕಂಧಸಮಾರೂಢಂ ಉಮಾದೇಹಾರ್ಧಧಾರಿಣಂ . ಅಮೃತೇನಾಪ್ಲುತಂ
ಶಾಂತಂ
ದಿವ್ಯಭೋಗಸಮನ್ವಿತಂ .. ದಿಗ್ದೇವತಾಸಮಾಯುಕ್ತಂ ಸುರಾಸುರನಮಸ್ಕೃತಂ .

ನಿತ್ಯಂ
ಚ ಶಾಶ್ವತಂ ಶುದ್ಧಂ ಧ್ರುವಮಕ್ಷರಮವ್ಯಯಂ ..ಸರ್ವವ್ಯಾಪಿನಮೀಶಾನಂ ರುದ್ರಂ
ವೈ ವಿಶ್ವರೂಪಿಣಂ .ಏವಂ ಧ್ಯಾತ್ವಾ ದ್ವಿಜಸಮ್ಯಕ್ ತತೋ ಯಜನಮಾರಭೇತ್ ..

ಓಂ ಪ್ರಜನನೇ ಬ್ರಹ್ಮಾ ತಿಷ್ಠತು .ಪಾದಯೋರ್ವಿಷ್ಣುಸ್ತಿಷ್ಠತು .

ಹಸ್ತಯೋರ್ಹರಸ್ತಿಷ್ಠತು .ಬಾಹ್ವೋರಿಂದ್ರಸ್ತಿಷ್ಠತು .ಜಠರೇಽಗ್ನಿಸ್ತಿಷ್ಠತು .

ಹೃದಯೇ ಶಿವಸ್ತಿಷ್ಠತು . ಕಂಠೇ ವಸವಸ್ತಿಷ್ಠಂತು .ವಕ್ತ್ರೇ ಸರಸ್ವತೀ
ತಿಷ್ಠತು .ನಾಸಿಕಯೋರ್ವಾಯುಸ್ತಿಷ್ಠತು .ನಯನಯೋಶ್ಚಂದ್ರಾದಿತ್ಯೌ
ತಿಷ್ಠೇತಾಂ . ಕರ್ಣಯೋರಶ್ವಿನೌ ತಿಷ್ಠೇತಾಂ .ಲಲಾಟೇ ರುದ್ರಾಸ್ತಿಷ್ಠಂತು .

ಮೂರ್ಧ್ನ್ಯಾದಿತ್ಯಾಸ್ತಿಷ್ಠಂತು . ಶಿರಸಿ ಮಹಾದೇವಸ್ತಿಷ್ಠತು . ಶಿಖಾಯಾಂ
ವಾಮದೇವಸ್ತಿಷ್ಠತು .ಪೃಷ್ಠೇ ಪಿನಾಕೀ ತಿಷ್ಠತು .ಪುರತಃ ಶೂಲೀ ತಿಷ್ಠತು .

ಪಾರ್ಶ್ವಯೋಃ ಶಿವಾಶಂಕರೌ ತಿಷ್ಠೇತಾಂ .ಸರ್ವತೋ ವಾಯುಸ್ತಿಷ್ಠತು .ತತೋ ಬಹಿಃ
ಸರ್ವತೋಽಗ್ನಿರ್ಜ್ವಾಲಾಮಾಲಾ ಪರಿವೃತಸ್ತಿಷ್ಠತು . ಸರ್ವೇಷ್ವಂಗೇಷು ಸರ್ವಾ
ದೇವತಾ
ಯಥಾಸ್ಥಾನಂ ತಿಷ್ಠಂತು .ಮಾꣳ ರಕ್ಷಂತು .ಸರ್ವಾನ್ಮಹಾಜನಾನ್ ರಕ್ಷಂತು ..

ಓಂ ಅಗ್ನಿರ್ಮೇ ವಾಚಿ ಶ್ರಿತಃ .ವಾಗ್ಧೃದಯೇ .ಹೃದಯಂ ಮಯಿ .

ಅಹಮಮೃತೇ .ಅಮೃತಂ ಬ್ರಹ್ಮಣಿ .ವಾಯುರ್ಮೇ ಪ್ರಾಣೇ ಶ್ರಿತಃ .
ಪ್ರಾಣೋ ಹೃದಯೇ .ಹೃದಯಂ ಮಯಿ .ಅಹಮಮೃತೇ .ಅಮೃತಂ

ಬ್ರಹ್ಮಣಿ .ಸೂರ್ಯೋ ಮೇ ಚಕ್ಷುಷಿ ಶ್ರಿತಃ .ಚಕ್ಷುರ್ಹೃದಯೇ .

ಹೃದಯಂ ಮಯಿ .ಅಹಮಮೃತೇ .ಅಮೃತಂ ಬ್ರಹ್ಮಣಿ .

ಚಂದ್ರಮಾ ಮೇ ಮನಸಿ ಶ್ರಿತಃ .ಮನೋ ಹೃದಯೇ .ಹೃದಯಂ
ಮಯಿ .ಅಹಮಮೃತೇ .ಅಮೃತಂ ಬ್ರಹ್ಮಣಿ .ದಿಶೋ ಮೇ
ಶ್ರೋತ್ರೇ ಶ್ರಿತಾಃ . ಶ್ರೋತ್ರꣳ ಹೃದಯೇ .ಹೃದಯಂ ಮಯಿ .

ಅಹಮಮೃತೇ .ಅಮೃತಂ ಬ್ರಹ್ಮಣಿ .ಆಪೋ ಮೇ ರೇತಸಿ ಶ್ರಿತಾಃ .
ರೇತೋ ಹೃದಯೇ .ಹೃದಯಂ ಮಯಿ .ಅಹಮಮೃತೇ .ಅಮೃತಂ
ಬ್ರಹ್ಮಣಿ .ಪೃಥಿವೀ ಮೇ ಶರೀರೇ ಶ್ರಿತಾ . ಶರೀರಗ್ಂ ಹೃದಯೇ .

ಹೃದಯಂ ಮಯಿ .ಅಹಮಮೃತೇ .ಅಮೃತಂ ಬ್ರಹ್ಮಣಿ .

ಓಷಧಿವನಸ್ಪತಯೋ ಮೇ ಲೋಮಸು ಶ್ರಿತಾಃ .ಲೋಮಾನಿ
ಹೃದಯೇ .ಹೃದಯಂ ಮಯಿ .ಅಹಮಮೃತೇ .ಅಮೃತಂ
ಬ್ರಹ್ಮಣಿ .ಇಂದ್ರೋ ಮೇ ಬಲೇ ಶ್ರಿತಃ .ಬಲꣳ ಹೃದಯೇ .

ಹೃದಯಂ ಮಯಿ .ಅಹಮಮೃತೇ .ಅಮೃತಂ ಬ್ರಹ್ಮಣಿ .

ಪರ್ಜನ್ಯೋ ಮೇ ಮೂರ್ಧ್ನಿ ಶ್ರಿತಃ .ಮೂರ್ಧಾ ಹೃದಯೇ .ಹೃದಯಂ
ಮಯಿ .ಅಹಮಮೃತೇ .ಅಮೃತಂ ಬ್ರಹ್ಮಣಿ .ಈಶಾನೋ ಮೇ ಮನ್ಯೌ
ಶ್ರಿತಃ .ಮನ್ಯುರ್ಹೃದಯೇ .ಹೃದಯಂ ಮಯಿ .ಅಹಮಮೃತೇ .

ಅಮೃತಂ ಬ್ರಹ್ಮಣಿ .ಆತ್ಮಾ ಮ ಆತ್ಮನಿ ಶ್ರಿತಃ .ಆತ್ಮಾ
ಹೃದಯೇ .ಹೃದಯಂ ಮಯಿ .ಅಹಮಮೃತೇ .ಅಮೃತಂ
ಬ್ರಹ್ಮಣಿ .ಪುನರ್ಮ ಆತ್ಮಾ ಪುನರಾಯುರಾಗಾತ್ .ಪುನಃ ಪ್ರಾಣಃ
ಪುನರಾಕೂತಮಾಗಾತ್ .ವೈಶ್ವಾನರೋ ರಶ್ಮಿಭಿರ್ವಾವೃಧಾನಃ .
ಅಂತಸ್ತಿಷ್ಠತ್ವಮೃತಸ್ಯ ಗೋಪಾಃ ..
ಅಸ್ಯ ಶ್ರೀ ರುದ್ರಾಧ್ಯಾಯ ಪ್ರಶ್ನ ಮಹಾಮಂತ್ರಸ್ಯ ಅಘೋರ ಋಷಿಃ, ಅನುಷ್ಟುಪ್
ಛಂದಃ,
ಸಂಕರ್ಷಣಮೂರ್ತಿಸ್ವರೂಪೋ ಯೋಽಸಾವಾದಿತ್ಯಃ ಪರಮಪುರುಷಃ ಸ ಏಷ
ರುದ್ರೋ ದೇವತಾ .

ನಮಃ ಶಿವಾಯೇತಿ ಬೀಜಂ . ಶಿವತರಾಯೇತಿ ಶಕ್ತಿಃ .ಮಹಾದೇವಾಯೇತಿ ಕೀಲಕಂ
.

ಶ್ರೀ ಸಾಂಬಸದಾಶಿವ ಪ್ರಸಾದ ಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
ಓಂ ಅಗ್ನಿಹೋತ್ರಾತ್ಮನೇ ಅಂಗುಷ್ಠಾಭ್ಯಾಂ ನಮಃ .
ದರ್ಶಪೂರ್ಣಮಾಸಾತ್ಮನೇ ತರ್ಜನೀಭ್ಯಾಂ ನಮಃ .
ಚಾತುರ್ಮಾಸ್ಯಾತ್ಮನೇ ಮಧ್ಯಮಾಭ್ಯಾಂ ನಮಃ .
ನಿರೂಢಪಶುಬಂಧಾತ್ಮನೇ ಅನಾಮಿಕಾಭ್ಯಾಂ ನಮಃ .

ಜ್ಯೋತಿಷ್ಟೋಮಾತ್ಮನೇ ಕನಿಷ್ಠಿಕಾಭ್ಯಾಂ ನಮಃ .
ಸರ್ವಕ್ರತ್ವಾತ್ಮನೇ ಕರತಲಕರಪೃಷ್ಠಾಭ್ಯಾಂ ನಮಃ ..
ಅಗ್ನಿಹೋತ್ರಾತ್ಮನೇ ಹೃದಯಾಯ ನಮಃ .
ದರ್ಶಪೂರ್ಣಮಾಸಾತ್ಮನೇ ಶಿರಸೇ ಸ್ವಾಹಾ .

ಚಾತುರ್ಮಾಸ್ಯಾತ್ಮನೇ ಶಿಖಾಯೈ ವಷಟ್ .

ನಿರೂಢಪಶುಬಂಧಾತ್ಮನೇ ಕವಚಾಯ ಹುಂ .

ಜ್ಯೋತಿಷ್ಟೋಮಾತ್ಮನೇ ನೇತ್ರತ್ರಯಾಯ ವೌಷಟ್ .

ಸರ್ವಕ್ರತ್ವಾತ್ಮನೇ ಅಸ್ತ್ರಾಯ ಫಟ್ .

ಭೂರ್ಭುವಸ್ಸುವರೋಮಿತಿ ದಿಗ್ಬಂಧಃ ..

..ಧ್ಯಾನಂ ..

ಆಪಾತಾಳನಭಃ ಸ್ಥಲಾಂತಭುವನಬ್ರಹ್ಮಾಂಡಮಾವಿಸ್ಫುರ
ಜ್ಜ್ಯೋತಿಃ ಸ್ಫಾಟಿಕಲಿಂಗಮೌಳಿವಿಲಸತ್ಪೂರ್ಣೇಂದುವಾಂತಾಮೃತೈಃ .
ಅಸ್ತೋಕಾಪ್ಲುತಮೇಕಮೀಶಮನಿಶಂ ರುದ್ರಾನುವಾಕಾಂಜಪನ್
ಧ್ಯಾಯೇದೀಪ್ಸಿತಸಿದ್ಧಯೇ ಧ್ರುವಪದಂ ವಿಪ್ರೋಽಭಿಷಿಂಚೇಚ್ಛಿವಂ ..

ಬ್ರಹ್ಮಾಂಡವ್ಯಾಪ್ತದೇಹಾ ಭಸಿತಹಿಮರುಚಾ ಭಾಸಮಾನಾ ಭುಜಂಗೈಃ
ಕಂಠೇ ಕಾಲಾಃ ಕಪರ್ದಾಕಲಿತ ಶಶಿಕಲಾಶ್ಚಂಡಕೋದಂಡ ಹಸ್ತಾಃ ..
ತ್ರ್ಯಕ್ಷಾ ರುದ್ರಾಕ್ಷಮಾಲಾಃ ಪ್ರಕಟಿತವಿಭವಾಃ ಶಾಂಭವಾ ಮೂರ್ತಿಭೇದಾ
ರುದ್ರಾಃ ಶ್ರೀರುದ್ರಸೂಕ್ತಪ್ರಕಟಿತವಿಭವಾ ನಃ ಪ್ರಯಚ್ಛಂತು ಸೌಖ್ಯಂ ..

ಶ್ರೀ ಗುರುಭ್ಯೋ ನಮಃ .ಹರಿಃ ಓ3ಮ್ .

ಓಂ ಗಣಾನಾಂ ತ್ವಾ ಗಣಪತಿꣳ ಹವಾಮಹೇ
ಕವಿಂ ಕವೀನಾಮುಪಮಶ್ರವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮಣಾಂ ಬ್ರಹ್ಮಣಸ್ಪತ
ಆ ನಃ ಶೃಣ್ವನ್ನೂತಿಭಿಸ್ಸೀದ ಸಾದನಂ ..

..ಓಂ ಶ್ರೀ ಮಹಾಗಣಪತಯೇ ನಮಃ ..
ಓಂ ಶಂ ಚ ಮೇ ಮಯಶ್ಚ ಮೇ ಪ್ರಿಯಂ ಚ ಮೇಽನುಕಾಮಶ್ಚ ಮೇ
ಕಾಮಶ್ಚ ಮೇ ಸೌಮನಸಶ್ಚ ಮೇ ಭದ್ರಂ ಚ ಮೇ ಶ್ರೇಯಶ್ಚ ಮೇ
ವಸ್ಯಶ್ಚ ಮೇ ಯಶಶ್ಚ ಮೇ ಭಗಶ್ಚ ಮೇ ದ್ರವಿಣಂ ಚ ಮೇ
ಯಂತಾ ಚ ಮೇ ಧರ್ತಾ ಚ ಮೇ ಕ್ಷೇಮಶ್ಚ ಮೇ ಧೃತಿಶ್ಚ ಮೇ
ವಿಶ್ವಂ ಚ ಮೇ ಮಹಶ್ಚ ಮೇ ಸಂವಿಚ್ಚ ಮೇ ಜ್ಞಾತ್ರಂ ಚ ಮೇ
ಸೂಶ್ಚ ಮೇ ಪ್ರಸೂಶ್ಚ ಮೇ ಸೀರಂ ಚ ಮೇ ಲಯಶ್ಚ ಮಋತಂ ಚ

ಮೇಽಮೃತಂ ಚ ಮೇಽಯಕ್ಷ್ಮಂ ಚ ಮೇಽನಾಮಯಚ್ಚ ಮೇ ಜೀವಾತುಶ್ಚ ಮೇ
ದೀರ್ಘಾಯುತ್ವಂ ಚ ಮೇಽನಮಿತ್ರಂ ಚ ಮೇಽಭಯಂ ಚಮೇ ಸುಗಂ ಚ
ಮೇ ಶಯನಂ ಚ ಮೇ ಸೂಷಾ ಚ ಮೇ ಸುದಿನಂ ಚ ಮೇ ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..

.. ಶಿವೋಪಾಸನ ಮಂತ್ರಾಃ ..
ನಿಧನಪತಯೇ ನಮಃ .ನಿಧನಪತಾಂತಿಕಾಯ ನಮಃ .ಊರ್ಧ್ವಾಯ
ನಮಃ .ಊರ್ಧ್ವಲಿಂಗಾಯ ನಮಃ .ಹಿರಣ್ಯಾಯ ನಮಃ .ಹಿರಣ್ಯಲಿಂಗಾಯ
ನಮಃ .ಸುವರ್ಣಾಯ ನಮಃ .ಸುರ್ವರ್ಣಲಿಂಗಾಯ ನಮಃ .ದಿವ್ಯಾಯ ನಮಃ .
ದಿವ್ಯಲಿಂಗಾಯ ನಮಃ .ಭವಾಯ ನಮಃ .ಭವಲಿಂಗಾಯ ನಮಃ . ಶರ್ವಾಯ
ನಮಃ . ಶರ್ವಲಿಂಗಾಯ ನಮಃ . ಶಿವಾಯ ನಮಃ . ಶಿವಲಿಂಗಾಯ ನಮಃ .
ಜ್ವಲಾಯ ನಮಃ .ಜ್ವಲಲಿಂಗಾಯ ನಮಃ .ಆತ್ಮಾಯ ನಮಃ .ಆತ್ಮಲಿಂಗಾಯ
ನಮಃ . ಪರಮಾಯ ನಮಃ . ಪರಮಲಿಂಗಾಯ ನಮಃ . ಏತಥ್ಸೋಮಸ್ಯ
ಸೂರ್ಯಸ್ಯ
ಸರ್ವಲಿಂಗಗ್ಗ್ ಸ್ಥಾಪಯತಿ ಪಾಣಿಮಂತ್ರಂ ಪವಿತ್ರಂ ..

ಸದ್ಯೋಜಾತಂ ಪ್ರಪದ್ಯಾಮಿ ಸದ್ಯೋಜಾತಾಯ ವೈ ನಮೋ ನಮಃ .
ಭವೇ ಭವೇ ನಾತಿಭವೇ ಭವಸ್ವ ಮಾಂ .ಭವೋದ್ಭವಾಯ
ನಮಃ ..ವಾಮದೇವಾಯ ನಮೋ ಜ್ಯೇಷ್ಠಾಯ ನಮಶ್ಶ್ರೇಷ್ಠಾಯ
ನಮೋ ರುದ್ರಾಯ ನಮಃ ಕಾಲಾಯ ನಮಃ ಕಲವಿಕರಣಾಯ ನಮೋ
ಬಲವಿಕರಣಾಯ ನಮೋ ಬಲಾಯ ನಮೋ ಬಲಪ್ರಮಥನಾಯ
ನಮಸ್ಸರ್ವಭೂತದಮನಾಯ ನಮೋಮನೋನ್ಮನಾಯ ನಮಃ ..
ಅಘೋರೇಭ್ಯೋಽಥ ಘೋರೇಭ್ಯೋ ಘೋರಘೋರತರೇಭ್ಯಃ .ಸರ್ವೇಭ್ಯಃ
ಸರ್ವಶರ್ವೇಭ್ಯೋ ನಮಸ್ತೇ ಅಸ್ತು ರುದ್ರರೂಪೇಭ್ಯಃ .. ತತ್ಪುರುಷಾಯ
ವಿದ್ಮಹೇ ಮಹಾದೇವಾಯ ಧೀಮಹಿ . ತನ್ನೋ ರುದ್ರಃ ಪ್ರಚೋದಯಾತ್ ..

ಈಶಾನಸ್ಸರ್ವವಿದ್ಯಾನಾಮೀಶ್ವರಸ್ಸರ್ವ ಭೂತಾನಾಂ
ಬ್ರಹ್ಮಾಽಧಿಪತಿರ್ಬ್ರಹ್ಮಣೋಽಧಿಪತಿರ್ಬ್ರಹ್ಮಾ ಶಿವೋ ಮೇ ಅಸ್ತು
ಸದಾಶಿವೋಂ ..

ನಮೋಹಿರಣ್ಯಬಾಹವೇಹಿರಣ್ಯವರ್ಣಾಯಹಿರಣ್ಯರೂಪಾಯಹಿರಣ್ಯಪತಯೇಽಮ್ಬಿಕಾಪತಯ
ಉಮಾಪತಯೇ ಪಶುಪತಯೇ ನಮೋ ನಮಃ .ಋತꣳ ಸತ್ಯಂ ಪರಂ ಬ್ರಹ್ಮ
ಪುರುಷಂ ಕೃಷ್ಣಪಿಂಗಲಂ .ಊರ್ಧ್ವರೇತಂ ವಿರೂಪಾಕ್ಷಂ
ವಿಶ್ವರೂಪಾಯ ವೈ ನಮೋ ನಮಃ ..ಸರ್ವೋ ವೈ ರುದ್ರಸ್ತಸ್ಮೈ

ರುದ್ರಾಯ ನಮೋ ಅಸ್ತು .ಪುರುಷೋ ವೈ ರುದ್ರಸ್ಸನ್ಮಹೋ ನಮೋ ನಮಃ .
ವಿಶ್ವಂ ಭೂತಂ ಭುವನಂ ಚಿತ್ರಂ ಬಹುಧಾ ಜಾತಂ ಜಾಯಮಾನಂ
ಚಯತ್ .ಸರ್ವೋ ಹ್ಯೇಷ ರುದ್ರಸ್ತಸ್ಮೈ ರುದ್ರಾಯ ನಮೋ ಅಸ್ತು .
ಕದ್ರುದ್ರಾಯ ಪ್ರಚೇತಸೇ ಮೀಢುಷ್ಟಮಾಯ ತವ್ಯಸೇ .ವೋ ಚೇಮ
ಶಂತಮꣳ ಹೃದೇ .ಸರ್ವೋ ಹ್ಯೇಷ ರುದ್ರಸ್ತಸ್ಮೈ ರುದ್ರಾಯ
ನಮೋ ಅಸ್ತು ..
ಧ್ಯಾನಂ
ಆಪಾತಾಲನಭಃಸ್ಥಲಾಂತಭುವನಬ್ರಹ್ಮಾಂಡಮಾವಿಸ್ಫುರ
ಜ್ಜ್ಯೋತಿಃ ಸ್ಫಾಟಿಕಲಿಂಗಮೌಲಿವಿಲಸತ್ ಪೂರ್ಣೇಂದುವಾಂತಾಮೃತೈಃ .
ಅಸ್ತೋಕಾಪ್ಲುತಮೇಕಮೀಶಮನಿಶಂ ರುದ್ರಾನುವಾಕಾಂಜಪನ್
ಧ್ಯಾಯೇದೀಪ್ಸಿತ ಸಿದ್ಧಯೇಽದ್ರುತಪದಂ ವಿಪ್ರೋಽಭಿಷಿಂಜೇಚ್ಛಿವಂ ..

ಬ್ರಹ್ಮಾಂಡವ್ಯಾಪ್ತದೇಹಾ ಭಸಿತಹಿಮರುಚಾ ಭಾಸಮಾನಾ ಭುಜಂಗೈಃ
ಕಂಠೇ ಕಾಲಾಃ ಕಪರ್ದಾಕಲಿತ ಶಶಿಕಲಾಶ್ಚಂಡಕೋದಂಡಹಸ್ತಾಃ .
ತ್ರ್ಯಕ್ಷಾ ರುದ್ರಾಕ್ಷಮಾಲಾಃ ಪ್ರಣತಭಯಹರಾಃ ಶಾಂಭವಾ ಮೂರ್ತಿಭೇದಾಃ
ರುದ್ರಾಃ ಶ್ರೀರುದ್ರಸೂಕ್ತಪ್ರಕಟಿತವಿಭವಾ ನಃ ಪ್ರಯಚ್ಛಂತು ಸೌಖ್ಯಂ ..

.. ಶ್ರೀ ರುದ್ರಪ್ರಶ್ನಃ ನಮಕಂ) ..
..ಅಥ ಶ್ರೀರುದ್ರಪ್ರಶ್ನಃ ..
ಶ್ರೀ ಗುರುಭ್ಯೋ ನಮಃ .ಹರಿಃ ಓ3ಮ್ .

ಓಂ ಗಣಾನಾಂ ತ್ವಾ ಗಣಪತಿꣳ ಹವಾಮಹೇ ಕವಿಂ ಕವೀನಾಮುಪಮಶ್ರವಸ್ತಮಂ .

ಜ್ಯೇಷ್ಠರಾಜಂ ಬ್ರಹ್ಮಣಾಂ ಬ್ರಹ್ಮಣಸ್ಪತ ಆ ನಃ ಶೃಣ್ವನ್ನೂತಿಭಿಸ್ಸೀದ ಸಾದನಂ ..

..ಓಂ ನಮೋ ಭಗವತೇ ರುದ್ರಾಯ ..

ನಮಸ್ತೇ ರುದ್ರಮನ್ಯವ ಉತೋತ ಇಷವೇ ನಮಃ .
ನಮಸ್ತೇ ಅಸ್ತು ಧನ್ವನೇ ಬಾಹುಭ್ಯಾಮುತ ತೇ ನಮಃ .. 11..
ಯಾತ ಇಷುಃ ಶಿವತಮಾ ಶಿವಂ ಬಭೂವ ತೇ ಧನುಃ .
ಶಿವಾ ಶರವ್ಯಾ ಯಾ ತವ ತಯಾ ನೋ ರುದ್ರ ಮೃಡಯ .. 12..

ಯಾ ತೇ ರುದ್ರ ಶಿವಾ ತನೂರಘೋರಾಽಪಾಪಕಾಶಿನೀ .

ತಯಾ ನಸ್ತನುವಾ ಶಂತಮಯಾ ಗಿರಿಶಂತಾಭಿಚಾಕಶೀಹಿ .. 13..

ಯಾಮಿಷುಂ ಗಿರಿಶಂತ ಹಸ್ತೇ ಬಿಭರ್ಷ್ಯಸ್ತವೇ .

ಶಿವಾಂ ಗಿರಿತ್ರ ತಾಂ ಕುರು ಮಾ ಹಿꣳಸೀಃ ಪುರುಷಂ ಜಗತ್ .. 14..

ಶಿವೇನ ವಚಸಾ ತ್ವಾ ಗಿರಿಶಾಚ್ಛಾ ವದಾಮಸಿ .

ಯಥಾ ನಃ ಸರ್ವಮಿಜ್ಜಗದಯಕ್ಷ್ಮಸುಮನಾ ಅಸತ್ .. 15..

ಅಧ್ಯವೋಚದಧಿ ವಕ್ತಾ ಪ್ರಥಮೋ ದೈವ್ಯೋ ಭಿಷಕ್ .

ಅಹೀಶ್ಚ ಸರ್ವಾಂಜಂಭಯಂತ್ಸರ್ವಾಶ್ಚ ಯಾತುಧಾನ್ಯಃ .. 16..
ಅಸೌಯಸ್ತಾಮ್ರೋ ಅರುಣ ಉತ ಬಭ್ರುಃ ಸುಮಂಗಲಃ .
ಯೇ ಚೇಮಾರುದ್ರಾ ಅಭಿತೋ ದಿಕ್ಷು .

ಶ್ರಿತಾಃ ಸಹಸ್ರಶೋಽವೈಷಾಹೇಡ ಈಮಹೇ .. 17..

ಅಸೌಯೋಽವಸರ್ಪತಿ ನೀಲಗ್ರೀವೋ ವಿಲೋಹಿತಃ .
ಉತೈನಂ ಗೋಪಾ ಅದೃಶನ್ನದೃಶನ್ನುದಹಾರ್ಯಃ .
ಉತೈನಂ ವಿಶ್ವಾ ಭೂತಾನಿ ಸ ದೃಷ್ಟೋ ಮೃಡಯಾತಿ ನಃ .. 18..
ನಮೋ ಅಸ್ತು ನೀಲಗ್ರೀವಾಯ ಸಹಸ್ರಾಕ್ಷಾಯಮೀಢುಷೇ .

ಅಥೋಯೇ ಅಸ್ಯ ಸತ್ವಾನೋಽಹಂ ತೇಭ್ಯೋಽಕರನ್ನಮಃ .. 19..
ಪ್ರಮುಂಚ ಧನ್ವನಸ್ತ್ವಮುಭಯೋರಾರ್ತ್ನಿಯೋರ್ಜ್ಯಾಂ .

ಯಾಶ್ಚ ತೇ ಹಸ್ತ ಇಷವಃ ಪರಾ ತಾ ಭಗವೋ ವಪ .. 110..

ಅವತತ್ಯ ಧನುಸ್ತ್ವ ಸಹಸ್ರಾಕ್ಷ ಶತೇಷುಧೇ .

ನಿಶೀರ್ಯ ಶಲ್ಯಾನಾಂ ಮುಖಾ ಶಿವೋ ನಃ ಸುಮನಾ ಭವ .. 111..

ವಿಜ್ಯಂ ಧನುಃ ಕಪರ್ದಿನೋ ವಿಶಲ್ಯೋ ಬಾಣವಾ ಉತ .

ಅನೇಶನ್ನಸ್ಯೇಷವ ಆಭುರಸ್ಯ ನಿಷಂಗಥಿಃ .. 112..
ಯಾ ತೇ ಹೇತಿರ್ಮೀಢುಷ್ಟಮ ಹಸ್ತೇ ಬಭೂವ ತೇ ಧನುಃ .
ತಯಾಽಸ್ಮಾನ್ವಿಶ್ವತಸ್ತ್ವಮಯಕ್ಷ್ಮಯಾ ಪರಿಬ್ಭುಜ .. 113..

ನಮಸ್ತೇ ಅಸ್ತ್ವಾಯುಧಾಯಾನಾತತಾಯ ಧೃಷ್ಣವೇ .

ಉಭಾಭ್ಯಾಮುತ ತೇ ನಮೋ ಬಾಹುಭ್ಯಾಂ ತವ ಧನ್ವನೇ .. 114..

ಪರಿ ತೇ ಧನ್ವನೋ ಹೇತಿರಸ್ಮಾನ್ವ್ರುಣಕ್ತು ವಿಶ್ವತಃ .
ಅಥೋಯ ಇಷುಧಿಸ್ತವಾರೇ ಅಸ್ಮನ್ನಿಧೇಹಿ ತಂ .. 115..

ನಮಸ್ತೇ ಅಸ್ತು ಭಗವನ್ ವಿಶ್ವೇಶ್ವರಾಯಮಹಾದೇವಾಯ ತ್ರ್ಯಂಬಕಾಯ
ತ್ರಿಪುರಾಂತಕಾಯ ತ್ರಿಕಾಗ್ನಿಕಾಲಾಯ ಕಾಲಾಗ್ನಿರುದ್ರಾಯ var ತ್ರಿಕಾಲಾಗ್ನಿ
ನೀಲಕಂಠಾಯಮ್ರುತ್ಯುಂಜಯಾಯ ಸರ್ವೇಶ್ವರಾಯ
ಸದಾಶಿವಾಯ ಶ್ರೀಮನ್ಮಹಾದೇವಾಯ ನಮಃ .. 20..
ನಮೋ ಹಿರಣ್ಯಬಾಹವೇ ಸೇನಾನ್ಯೇ ದಿಶಾಂ ಚ ಪತಯೇ ನಮೋ ನಮೋ
ವೃಕ್ಷೇಭ್ಯೋ ಹರಿಕೇಶೇಭ್ಯಃ ಪಶೂನಾಂ ಪತಯೇ ನಮೋ ನಮಃ
ಸಸ್ಪಿಂಚರಾಯ ತ್ವಿಷೀಮತೇ ಪಥೀನಾಂ ಪತಯೇ ನಮೋ ನಮೋ
ಬಭ್ಲುಶಾಯ ವಿವ್ಯಾಧಿನೇಽನ್ನಾನಾಂ ಪತಯೇ ನಮೋ ನಮೋ

ಹರಿಕೇಶಾಯೋಪವೀತಿನೇ ಪುಷ್ಟಾನಾಂ ಪತಯೇ ನಮೋ ನಮೋ
ಭವಸ್ಯ ಹೇತ್ಯೈ ಜಗತಾಂ ಪತಯೇ ನಮೋ ನಮೋ
ರುದ್ರಾಯಾತತಾವಿನೇ ಕ್ಷೇತ್ರಾಣಾಂ ಪತಯೇ ನಮೋ ನಮಃ
ಸೂತಾಯಾಹಂತ್ಯಾಯ ವನಾನಾಂ ಪತಯೇ ನಮೋ ನಮಃ .. 21..
ರೋಹಿತಾಯ ಸ್ಥಪತಯೇ ವೃಕ್ಷಾಣಾಂ ಪತಯೇ ನಮೋ ನಮೋ
ಮಂತ್ರಿಣೇ ವಾಣಿಜಾಯ ಕಕ್ಷಾಣಾಂ ಪತಯೇ ನಮೋ ನಮೋ
ಭುವಂತಯೇ ವಾರಿವಸ್ಕೃತಾಯೌಷಧೀನಾಂ ಪತಯೇ ನಮೋ ನಮ
ಉಚ್ಚೈರ್ಘೋಷಾಯಾಕ್ರಂದಯತೇ ಪತ್ತೀನಾಂ ಪತಯೇ ನಮೋ ನಮಃ
ಕೃತ್ಸ್ನವೀತಾಯ ಧಾವತೇ ಸತ್ವನಾಂ ಪತಯೇ ನಮಃ .. 22..
ನಮಃ ಸಹಮಾನಾಯ ನಿವ್ಯಾಧಿನ ಆವ್ಯಾಧಿನೀನಾಂ
ಪತಯೇ ನಮೋ ನಮಃ
ಕಕುಭಾಯ ನಿಷಂಗಿಣೇ ಸ್ತೇನಾನಾಂ ಪತಯೇ ನಮೋ ನಮೋ
ನಿಷಂಗಿಣ ಇಷುಧಿಮತೇ ತಸ್ಕರಾಣಾಂ ಪತಯೇ ನಮೋ ನಮೋ
ವಂಚತೇ ಪರಿವಂಚತೇ ಸ್ತಾಯೂನಾಂ ಪತಯೇ ನಮೋ ನಮೋ
ನಿಚೇರವೇ ಪರಿಚರಾಯಾರಣ್ಯಾನಾಂ ಪತಯೇ ನಮೋ ನಮಃ
ಸೃಕಾವಿಭ್ಯೋ ಜಿಘಾಸದ್ಭ್ಯೋ ಮುಷ್ಣತಾಂ ಪತಯೇ ನಮೋ ನಮೋ
ಽಸಿಮದ್ಭ್ಯೋ ನಕ್ತಂ ಚರದ್ಭ್ಯಃ ಪ್ರಕೃಂತಾನಾಂ ಪತಯೇ ನಮೋ ನಮ
ಉಷ್ಣೀಷಿಣೇ ಗಿರಿಚರಾಯ ಕುಲುಂಚಾನಾಂ ಪತಯೇ ನಮೋ ನಮಃ .. 31..
ಇಷುಮದ್ಭ್ಯೋ ಧನ್ವಾವಿಭ್ಯಶ್ಚ ವೋ ನಮೋ ನಮ
ಆತನ್ವಾನೇಭ್ಯಃ ಪ್ರತಿದಧಾನೇಭ್ಯಶ್ಚ ವೋ ನಮೋ ನಮ
ಆಯಚ್ಛದ್ಭ್ಯೋ ವಿಸೃಜದ್ಭ್ಯಶ್ಚ ವೋ ನಮೋ ನಮೋ
ಽಸ್ಯದ್ಭ್ಯೋ ವಿದ್ಧ್ಯದ್ಭ್ಯಶ್ಚ ವೋ ನಮೋ ನಮ
ಆಸೀನೇಭ್ಯಃ ಶಯಾನೇಭ್ಯಶ್ಚ ವೋ ನಮೋ ನಮಃ
ಸ್ವಪದ್ಭ್ಯೋ ಜಾಗ್ರದ್ಭ್ಯಶ್ಚ ವೋ ನಮೋ ನಮ
ಸ್ತಿಷ್ಠದ್ಭ್ಯೋ ಧಾವದ್ಭ್ಯಶ್ಚ ವೋ ನಮೋ ನಮಃ
ಸಭಾಭ್ಯಃ ಸಭಾಪತಿಭ್ಯಶ್ಚ ವೋ ನಮೋ ನಮೋ
ಅಶ್ವೇಭ್ಯೋಽಶ್ವಪತಿಭ್ಯಶ್ಚ ವೋ ನಮಃ .. 32..
ನಮ ಆವ್ಯಧಿನೀಭ್ಯೋ ವಿವಿಧ್ಯಂತೀಭ್ಯಶ್ಚ ವೋ ನಮೋ ನಮ
ಉಗಣಾಭ್ಯಸ್ತೃಹತೀಭ್ಯಶ್ಚ ವೋ ನಮೋ ನಮೋ
ಗೃತ್ಸೇಭ್ಯೋ ಗ್ರುತ್ಸಪತಿಭ್ಯಶ್ಚ ವೋ ನಮೋ ನಮೋ
ವ್ರಾತೇಭ್ಯೋ ವ್ರಾತಪತಿಭ್ಯಶ್ಚ ವೋ ನಮೋ ನಮೋ

ಗಣೇಭ್ಯೋ ಗಣಪತಿಭ್ಯಶ್ಚ ವೋ ನಮೋ ನಮೋ
ವಿರೂಪೇಭ್ಯೋ ವಿಶ್ವರೂಪೇಭ್ಯಶ್ಚ ವೋ ನಮೋ ನಮೋ
ಮಹದ್ಭ್ಯಃ ಕ್ಷುಲ್ಲಕೇಭ್ಯಶ್ಚ ವೋ ನಮೋ ನಮೋ
ರಥಿಭ್ಯೋಽರಥೇಭ್ಯಶ್ಚ ವೋ ನಮೋ ನಮೋ ರಥೇಭ್ಯಃ .. 41..
ರಥಪತಿಭ್ಯಶ್ಚ ವೋ ನಮೋ ನಮಃ
ಸೇನಾಭ್ಯಃ ಸೇನನಿಭ್ಯಶ್ಚ ವೋ ನಮೋ ನಮಃ
ಕ್ಷತ್ತೃಭ್ಯಃ ಸಂಗ್ರಹೀತೃಭ್ಯಶ್ಚ ವೋ ನಮೋ ನಮ
ಸ್ತಕ್ಷಭ್ಯೋ ರಥಕಾರೇಭ್ಯಶ್ಚ ವೋ ನಮೋ ನಮಃ
ಕುಲಾಲೇಭ್ಯಃ ಕರ್ಮಾರೇಭ್ಯಶ್ಚ ವೋ ನಮೋ ನಮಃ
ಪುಂಜಿಷ್ಟೇಭ್ಯೋ ನಿಷಾದೇಭ್ಯಶ್ಚ ವೋ ನಮೋ ನಮ
ಇಷುಕೃದ್ಭ್ಯೋ ಧನ್ವಕೃದ್ಭ್ಯಶ್ಚ ವೋ ನಮೋ ನಮೋ
ಮ್ರುಗಯುಭ್ಯಃ ಶ್ವನಿಭ್ಯಶ್ಚ ವೋ ನಮೋ ನಮಃ
ಶ್ವಭ್ಯಃ ಶ್ವಪತಿಭ್ಯಶ್ಚ ವೋ ನಮಃ .. 42..
ನಮೋ ಭವಾಯ ಚ ರುದ್ರಾಯ ಚ ನಮಃ ಶರ್ವಾಯ ಚ ಪಶುಪತಯೇ ಚ
ನಮೋ ನೀಲಗ್ರೀವಾಯ ಚ ಶಿತಿಕಂಠಾಯ ಚ
ನಮಃ ಕಪರ್ದಿನೇ ಚ ವ್ಯುಪ್ತಕೇಶಾಯ ಚ
ನಮಃ ಸಹಸ್ರಾಕ್ಷಾಯ ಚ ಶತಧನ್ವನೇ ಚ
ನಮೋ ಗಿರಿಶಾಯ ಚ ಶಿಪಿವಿಷ್ಟಾಯ ಚ
ನಮೋ ಮೀಢುಷ್ಟಮಾಯ ಚೇಷುಮತೇ ಚ ನಮೋ ಹ್ರಸ್ವಾಯ ಚ ವಾಮನಾಯ
ಚ
ನಮೋ ಬೃಹತೇ ಚ ವರ್ಷೀಯಸೇ ಚ
ನಮೋ ವೃದ್ಧಾಯ ಚ ಸಂವೃದ್ಧ್ವನೇ ಚ .. 51..

ನಮೋ ಅಗ್ರಿಯಾಯ ಚ ಪ್ರಥಮಾಯ ಚ ನಮ ಆಶವೇ ಚಾಜಿರಾಯ ಚ
ನಮ್ಃ ಶೀಘ್ರಿಯಾಯ ಚ ಶೀಭ್ಯಾಯ ಚ
ನಂಊರ್ಮ್ಯಾಯ ಚಾವಸ್ವನ್ಯಾಯ ಚ
ನಮಃ ಸ್ರೋತಸ್ಯಾಯ ಚ ದ್ವೀಪ್ಯಾಯ ಚ .. 52..

ನಮೋ ಜ್ಯೇಷ್ಠಾಯ ಚ ಕನಿಷ್ಠಾಯ ಚ
ನಮಃ ಪೂರ್ವಜಾಯ ಚಾಪರಜಾಯ ಚ
ನಮೋಮಧ್ಯಮಾಯ ಚಾಪಗಲ್ಭಾಯ ಚ
ನಮೋ ಜಘನ್ಯಾಯ ಚ ಬುಧ್ನಿಯಾಯ ಚ
ನಮಃ ಸೋಭ್ಯಾಯ ಚ ಪ್ರತಿಸರ್ಯಾಯ ಚ
ನಮೋಯಾಮ್ಯಾಯ ಚ ಕ್ಷೇಮ್ಯಾಯ ಚ

ನಮಉರ್ವರ್ಯಾಯ ಚ ಖಲ್ಯಾಯ ಚ

ನಮೋ ವನ್ಯಾಯ ಚ ಕಕ್ಷ್ಯಾಯ ಚ

ನಮ ಆಶುಷೇಣಾಯ ಚಾಶುರಥಾಯ ಚ
ನಮಃ ಶೂರಾಯ ಚಾವಭಿಂದತೇ ಚ
ನಮೋ ವರ್ಮಿಣೇ ಚ ವರೂಥಿನೇ ಚ
ನಮೋ ಬಿಲ್ಮಿನೇ ಚ ಕವಚಿನೇ ಚ
ನಮಃ ಶ್ರುತಾಯ ಚ ಶ್ರುತಸೇನಾಯ ಚ .. 62..

ನಮೋ ದುಂದುಭ್ಯಾಯ ಚಾಹನನ್ಯಾಯ ಚ ನಮೋ ಧೃಷ್ಣವೇ ಚ ಪ್ರಮೃಶಾಯ ಚ
ನಮೋ ದೂತಾಯ ಚ ಪ್ರಹಿತಾಯ ಚ ನಮೋ ನಿಷಂಗಿಣೇ ಚೇಷುಧಿಮತೇ ಚ
ನಮಸ್ತೀಕ್ಷ್ಣೇಷವೇ ಚಾಯುಧಿನೇ ಚ ನಮಃ ಸ್ವಾಯುಧಾಯ ಚ ಸುಧನ್ವನೇ ಚ
ನಮಃ ಸ್ರುತ್ಯಾಯ ಚ ಪಥ್ಯಾಯ ಚ ನಮಃ ಕಾಟ್ಯಾಯ ಚ ನೀಪ್ಯಾಯ ಚ
ನಮಃ ಸೂದ್ಯಾಯ ಚ ಸರಸ್ಯಾಯ ಚ ನಮೋ ನಾದ್ಯಾಯ ಚ ವೈಶಂತಾಯ ಚ ..

71..

ನಮಃ ಕೂಪ್ಯಾಯ ಚಾವಟ್ಯಾಯ ಚ ನಮೋ ವರ್ಷ್ಯಾಯ ಚಾವರ್ಷ್ಯಾಯ ಚ
ನಮೋಮೇಘ್ಯಾಯ ಚ ವಿದ್ಯುತ್ಯಾಯ ಚ ನಮಈಘ್ರಿಯಾಯ ಚಾತಪ್ಯಾಯ ಚ
ನಮೋ ವಾತ್ಯಾಯ ಚ ರೇಷ್ಮಿಯಾಯ ಚ
ನಮೋ ವಾಸ್ತವ್ಯಾಯ ಚ ವಾಸ್ತುಪಾಯ ಚ .. 72..

ನಮಃ ಸೋಮಾಯ ಚ ರುದ್ರಾಯ ಚ ನಮಸ್ತಾಮ್ರಾಯ ಚಾರುಣಾಯ ಚ
ನಮಃ ಶಂಗಾಯ ಚ ಪಶುಪತಯೇ ಚ ನಮಉಗ್ರಾಯ ಚ ಭೀಮಾಯ ಚ
ನಮೋ ಅಗ್ರೇವಧಾಯ ಚ ದೂರೇವಧಾಯ ಚ
ನಮೋ ಹಂತ್ರೇ ಚ ಹನೀಯಸೇ ಚ ನಮೋ ವೃಕ್ಷೇಭ್ಯೋ ಹರಿಕೇಶೇಭ್ಯೋ
ನಮಸ್ತಾರಾಯ ನಮಃ ಶಂಭವೇ ಚ ಮಯೋಭವೇ ಚ
ನಮಃ ಶಂಕರಾಯ ಚಮಯಸ್ಕರಾಯ ಚ
ನಮಃ ಶಿವಾಯ ಚ ಶಿವತರಾಯ ಚ .. 81..

ನಮಸ್ತೀರ್ಥ್ಯಾಯ ಚ ಕೂಲ್ಯಾಯ ಚ
ನಮಃ ಪಾರ್ಯಾಯ ಚಾವಾರ್ಯಾಯ ಚ
ನಮಃ ಪ್ರತರಣಾಯ ಚೋತ್ತರಣಾಯ ಚ
ನಮ ಆತಾರ್ಯಾಯ ಚಾಲಾದ್ಯಾಯ ಚ
ನಮಃ ಶಷ್ಪ್ಯಾಯ ಚ ಫೇನ್ಯಾಯ ಚ ನಮಃ

ನಮ ಇರಿಣ್ಯಾಯ ಚ ಪ್ರಪಥ್ಯಾಯ ಚ
ನಮಃ ಕಿಶಿಲಾಯ ಚ ಕ್ಷಯಣಾಯ ಚ
ನಮಃ ಕಪರ್ದಿನೇ ಚ ಪುಲಸ್ತಯೇ ಚ
ನಮೋ ಗೋಷ್ಠ್ಯಾಯ ಚ ಗೃಹ್ಯಾಯ ಚ
ನಮಸ್ತಲ್ಪ್ಯಾಯ ಚ ಗೇಹ್ಯಾಯ ಚ
ನಮಃ ಕಾಟ್ಯಾಯ ಚ ಗಹ್ವರೇಷ್ಠಾಯ ಚ
ನಮೋ ಹೃದಯ್ಯಾಯ ಚ ನಿವೇಷ್ಪ್ಯಾಯ ಚ
ನಮಃ ಪಾꣳಸವ್ಯಾಯ ಚ ರಜಸ್ಯಾಯ ಚ
ನಮಃ ಶುಷ್ಕ್ಯಾಯ ಚ ಹರಿತ್ಯಾಯ ಚ
ನಮೋ ಲೋಪ್ಯಾಯ ಚೋಲಪ್ಯಾಯ ಚ .. 91..

ನಮಊರ್ವ್ಯಾಯ ಚ ಸೂರ್ಮ್ಯಾಯ ಚ
ನಮಃ ಪರ್ಣ್ಯಾಯ ಚ ಪರ್ಣಶದ್ಯಾಯ ಚ
ನಮೋಽಪಗುರಮಾಣಾಯ ಚಾಭಿಘ್ನತೇ ಚ
ನಮ ಆಖ್ಖಿದತೇ ಚ ಪ್ರಖ್ಖಿದತೇ ಚ
ನಮೋ ವಃ ಕಿರಿಕೇಭ್ಯೋ ದೇವಾನಾ ಹೃದಯೇಭ್ಯೋ
ನಮೋ ವಿಕ್ಷೀಣಕೇಭ್ಯೋ ನಮೋ ವಿಚಿನ್ವತ್ಕೇಭ್ಯೋ
ನಮ ಆನಿರ್ಹತೇಭ್ಯೋ ನಮ ಆಮೀವತ್ಕೇಭ್ಯಃ .. 92..
ದ್ರಾಪೇ ಅಂಧಸಸ್ಪತೇ ದರಿದ್ರನ್ನೀಲಲೋಹಿತ .

ಏಷಾಂ ಪುರುಷಾಣಾಮೇಷಾಂ ಪಶೂನಾಂ ಮಾ ಭೇರ್ಮಾರೋಮೋ ಏಷಾಂ
ಕಿಂಚನಾಮಮತ್ .. 101..

ಯಾ ತೇ ರುದ್ರ ಶಿವಾ ತನೂಃ ಶಿವಾ ವಿಶ್ವಾಹ ಭೇಷಜೀ .

ಶಿವಾ ರುದ್ರಸ್ಯ ಭೇಷಜೀ ತಯಾ ನೋ ಮೃಡ ಜೀವಸೇ .. 102..

ಇಮಾರುದ್ರಾಯ ತವಸೇ ಕಪರ್ದಿನೇ ಕ್ಷಯದ್ವೀರಾಯ ಪ್ರಭರಾಮಹೇ ಮತಿಂ .

ಯಥಾ ನಃ ಶಮಸದ್ದ್ವಿಪದೇ ಚತುಷ್ಪದೇ ವಿಶ್ವಂ ಪುಷ್ಟಂ ಗ್ರಾಮೇ
ಆಸ್ಮಿನ್ನನಾತುರಂ .. 103..

ಮೃಡಾ ನೋ ರುದ್ರೋತನೋಮಯಸ್ಕೃಧಿ ಕ್ಷಯದ್ವೀರಾಯನಮಸಾವಿಧೇಮತೇ
.

ಯಚ್ಛಂ ಚಯೋಶ್ಚಮನುರಾಯಜೇ ಪಿತಾ ತದಶ್ಯಾಮ ತವ ರುದ್ರ ಪ್ರಣೀತೌ .. 104..

ಮಾ ನೋ ಮಹಾಂತಮುತ ಮಾ ನೋ ಅರ್ಭಕಂ
ಮಾ ನ ಉಕ್ಷಂತಮುತ ಮಾ ನ ಉಕ್ಷಿತಂ .

ಮಾ ನೋ ವಧೀಃ ಪಿತರಂಮೋತ ಮಾತರಂ ಪ್ರಿಯಾ ಮಾ
ನಸ್ತನುವೋ ರುದ್ರ ರೀರಿಷಃ .. 105..

ಮಾನಸ್ತೋಕೇ ತನಯೇ ಮಾ ನ ಆಯುಷಿ ಮಾ ನೋ ಗೋಷು
ಮಾ ನೋ ಅಶ್ವೇಷು ರೀರಿಷಃ .
ವೀರಾನ್ಮಾ ನೋ ರುದ್ರ ಭಾಮಿತೋಽವಧೀರ್ಹವಿಷ್ಮಂತೋ
ನಮಸಾ ವಿಧೇಮ ತೇ .. 106..

ಆರಾತ್ತೇ ಗೋಘ್ನ ಉತ್ತ ಪೂರುಷಘ್ನೇ ಕ್ಷಯದ್ವೀರಾಯ
ಸುಮ್ನಮಸ್ಮೇ ತೇ ಅಸ್ತು .
ರಕ್ಷಾ ಚ ನೋ ಅಧಿ ಚ ದೇವ ಬ್ರೂಹ್ಯಥಾ ಚ ನಃ
ಶರ್ಮಯಚ್ಛ ದ್ವಿಬರ್ಹಾಃ .. 107..
ಸ್ತುಹಿ ಶ್ರುತಂ ಗರ್ತಸದಂಯುವಾನಂ ಮೃಗನ್ನ ಭೀಮಮುಪಹತ್ನುಮುಗ್ರಂ .

ಮ್ರುಡಾ ಜರಿತ್ರೇ ರುದ್ರ ಸ್ತವಾನೋ ಅನ್ಯಂತೇ
ಅಸ್ಮನ್ನಿವಪಂತು ಸೇನಾಃ .. 108..
ಪರಿಣೋ ರುದ್ರಸ್ಯ ಹೇತಿರ್ವೃಣಕ್ತು ಪರಿ ತ್ವೇಷಸ್ಯ ದುರ್ಮತಿರಘಾಯೋಃ .
ಅವ ಸ್ಥಿರಾ ಮಘವದ್ಭ್ಯಸ್ತನುಷ್ವ ಮೀಢ್ವಸ್ತೋಕಾಯ
ತನಯಾಯಮ್ರುಡಯ .. 109..

ಮೀಢುಷ್ಟಮ ಶಿವತಮ ಶಿವೋ ನಃ ಸುಮನಾ ಭವ .

ಪರಮೇ ವ್ರುಕ್ಷ ಆಯುಧಂ ನಿಧಾಯ ಕೃತ್ತಿಂ ವಸಾನ
ಆಚರ ಪಿನಾಕಂ ವಿಭ್ರದಾಗಹಿ .. 1010..

ವಿಕಿರಿದ ವಿಲೋಹಿತ ನಮಸ್ತೇ ಅಸ್ತು ಭಗವಃ .
ಯಾಸ್ತೇ ಸಹಸ್ರಹೇತಯೋಽನ್ಯಮಸ್ಮನ್ನಿವಪಂತು ತಾಃ .. 1011..
ಸಹಸ್ರಾಣಿ ಸಹಸ್ರಧಾ ಬಾಹುವೋಸ್ತವ ಹೇತಯಃ .
ತಾಸಾಮೀಶಾನೋ ಭಗವಃ ಪರಾಚೀನಾ ಮುಖಾ ಕೃಧಿ .. 1012..

ಸಹಸ್ರಾಣಿ ಸಹಸ್ರಶೋ ಯೇ ರುದ್ರಾ ಅಧಿ ಭೂಮ್ಯಾಂ .

ತೇಷಾಸಹಸ್ರಯೋಜನೇಽವಧನ್ವಾನಿ ತನ್ಮಸಿ .. 111..

ಅಸ್ಮಿನ್ಮಹತ್ಯರ್ಣವೇಽನ್ತರಿಕ್ಷೇ ಭವಾ ಅಧಿ .. 112..

ನೀಲಗ್ರೀವಾಃ ಶಿತಿಕಂಠಾಃ ಶರ್ವಾ ಅಧಃ ಕ್ಷಮಾಚರಾಃ .. 113..
ನೀಲಗ್ರೀವಾಃ ಶಿತಿಕಂಠಾ ದಿವರುದ್ರಾ ಉಪಶ್ರಿತಾಃ .. 114..
ಯೇ ವೃಕ್ಷೇಷು ಸಸ್ಪಿಂಜರಾ ನೀಲಗ್ರೀವಾ ವಿಲೋಹಿತಾಃ .. 115..
ಯೇ ಭೂತಾನಾಮಧಿಪತಯೋ ವಿಶಿಖಾಸಃ ಕಪರ್ದಿನಃ .. 116..
ಯೇ ಅನ್ನೇಷು ವಿವಿಧ್ಯಂತಿ ಪಾತ್ರೇಷು ಪಿಬತೋ ಜನಾನ್ .. 117..

ಯೇ ಪಥಾಂ ಪಥಿರಕ್ಷಯ ಐಲಬೃದಾ ಯವ್ಯುಧಃ .. 118..
ಯೇ ತೀರ್ಥಾನಿ ಪ್ರಚರಂತಿ ಸೃಕಾವಂತೋ ನಿಷಂಗಿಣಃ .. 119..
ಯಏತಾವಂತಶ್ಚ ಭೂಯಾಸಶ್ಚ ದಿಶೋ ರುದ್ರಾ ವಿತಸ್ಥಿರೇ

ತಂ ವೋ ಜಂಭೇ ದಧಾಮಿ .. 1111..

ಮೇ ದೀರ್ಘಾಯುತ್ವಂ ಚ ಮೇಽನಮಿತ್ರಂ ಚ ಮೇಽಭಯಂ ಚಮೇ ಸುಗಂ ಚ
ಮೇ ಶಯನಂ ಚ ಮೇ ಸೂಷಾ ಚ ಮೇ ಸುದಿನಂ ಚ ಮೇ .. 3..

ಊರ್ಕ್ಚ ಮೇ ಸೂನೃತಾ ಚ ಮೇ ಪಯಶ್ಚ ಮೇ ರಸಶ್ಚ ಮೇ

ವಿತ್ತಿಶ್ಚ ಮೇ ಭೂತಂ ಚ ಮೇ ಭೂತಿಶ್ಚ ಮೇ ವಸು ಚ ಮೇ

ಮ ಇಂದ್ರಶ್ಚ ಮೇ ಬೃಹಸ್ಪತಿಶ್ಚ ಮ ಇಂದ್ರಶ್ಚ ಮೇ ಮಿತ್ರಶ್ಚ

ಆಗ್ನೀಧ್ರಂ ಚ ಮೇ ಹವಿರ್ಧಾನಂ ಚ ಮೇ ಗೃಹಾಶ್ಚ ಮೇ ಸದಶ್ಚ

ಚಕ್ಷುರ್ಯಜ್ಞೇನ ಕಲ್ಪತಾಗ್ ಶ್ರೋತ್ರಂ ಯಜ್ಞೇನ ಕಲ್ಪತಾಂ ಮನೋ
ಯಜ್ಞೇನ ಕಲ್ಪತಾಂ ವಾಗ್ಯಜ್ಞೇನ ಕಲ್ಪತಾಮಾತ್ಮಾ ಯಜ್ಞೇನ ಕಲ್ಪತಾಂ
ಯಜ್ಞೋಯಜ್ಞೇನ ಕಲ್ಪತಾಂ .. 10..

ಏಕಾ ಚ ಮೇ ತಿಸ್ರಶ್ಚ ಮೇ ಪಂಚ ಚ ಮೇ ಸಪ್ತ ಚ ಮೇ ನವ
ಚಮ ಏಕಾದಶ ಚ ಮೇ ತ್ರಯೋದಶ ಚ ಮೇ ಪಂಚದಶ ಚ
ಮೇ ಸಪ್ತದಶ ಚ ಮೇ ನವದಶ ಚ ಮ ಏಕವಿꣳಶತಿಶ್ಚ
ಮೇ ತ್ರಯೋವಿꣳಶತಿಶ್ಚ ಮೇ ಪಂಚವಿꣳಶತಿಶ್ಚ
ಮೇ ಸಪ್ತವಿꣳಶತಿಶ್ಚ ಮೇ ನವವಿꣳಶತಿಶ್ಚ
ಮ ಏಕತ್ರಿꣳಶಚ್ಚ ಮೇ ತ್ರಯಸ್ತ್ರಿꣳಶಚ್ಚ ಮೇ
ಚತಸ್ರಶ್ಚ ಮೇಽಷ್ಟೌ ಚ ಮೇ ದ್ವಾದಶ ಚ ಮೇ ಷೋಡಶ
ಚ ಮೇ ವಿꣳಶತಿಶ್ಚ ಮೇ ಚತುರ್ವಿꣳಶತಿಶ್ಚ

ಮೇಽಷ್ಟಾವಿꣳಶತಿಶ್ಚ ಮೇ ದ್ವಾತ್ರಿꣳಶಚ್ಚ ಮೇ
ಷಟ್ತ್ರಿꣳಶಚ್ಚ ಮೇ ಚತ್ವರಿꣳಶಚ್ಚ ಮೇ
ಚತುಶ್ಚತ್ವಾರಿꣳಶಚ್ಚ ಮೇಽಷ್ಟಾಚತ್ವಾರಿꣳಶಚ್ಚ ಮೇ
ವಾಜಶ್ಚ ಪ್ರಸವಶ್ಚಾಪಿಜಶ್ಚ ಕ್ರತುಶ್ಚ ಸುವಶ್ಚ
ಮೂರ್ಧಾ ಚ ವ್ಯಶ್ನಿಯಶ್ಚಾಂತ್ಯಾಯನಶ್ಚಾಂತ್ಯಶ್ಚ ಭೌವನಶ್ಚ
ಭುವನಶ್ಚಾಧಿಪತಿಶ್ಚ .. 11..
ಓಂ ಇಡಾ ದೇವಹೂರ್ಮನುರ್ಯಜ್ಞನೀರ್ಬೃಹಸ್ಪತಿರುಕ್ಥಾಮದಾನಿ
ಶꣳಸಿಷದ್ವಿಶ್ವೇದೇವಾಃ ಸೂಕ್ತವಾಚಃ ಪೃಥಿವೀಮಾತರ್ಮಾ ಮಾ
ಹಿꣳಸೀರ್ಮಧು ಮನಿಷ್ಯೇ ಮಧು ಜನಿಷ್ಯೇ ಮಧು ವಕ್ಷ್ಯಾಮಿ
ಮಧು ವದಿಷ್ಯಾಮಿಮಧುಮತೀಂ ದೇವೇಭ್ಯೋ ವಾಚಮುದ್ಯಾಸꣳ
ಶುಶ್ರೂಷೇಣ್ಯಾಂ ಮನುಷ್ಯೇಭ್ಯಸ್ತಂ ಮಾ ದೇವಾ ಅವಂತು ಶೋಭಾಯೈ
ಪಿತರೋಽನುಮದಂತು..
ಓಂ ಶಾಂತಿಃ ಶಾಂತಿಃ ಶಾಂತಿಃ ..
..ಓಂ ಶಾಂತಿಃ ಶಾಂತಿಃ ಶಾಂತಿಃ ..
..ಇತಿ ಶ್ರೀ ಕೃಷ್ಣಯಜುರ್ವೇದೀಯ ತೈತ್ತಿರೀಯ ಸಂಹಿತಾಯಾಂ
ಚತುರ್ಥಕಾಂಡೇ ಸಪ್ತಮಃ ಪ್ರಪಾಠಕಃ ..
Send corrections to P. P. Narayanaswami

rudram (praise of Lord Shiva) namakam and chamakam

